
A face longa, rexa e ben barbada,
cun certo aquel de monxe galloufeiro,
grave e rotunda a voz, de soar trouleiro,
e a sabia ollada ó mundo renovada.

Cunha sede de ler nunca apagada,
cun don maxistral nada altaneiro,
da vida e da cultura fiel romeiro
vai Losada narrando a camiñada.

De Galicia nacido nas entrañas
por entre fames foise e entre tristuras,
sen renegar da lingua e as raigañas.

E tempo andando aí vén de singraduras,
aulas, viaxe, amores e fazañas:
a memoria

é seu libro de aventuras.

